
I. DISPOSICIONS XERAIS
CONSELLERIA DE SANIDADE

ORDE do 23 de setembro de 2020 sobre medidas de prevencién como
consecuencia da evolucion da situacion epidemioloxica derivada do COVID-19
na comarca de Santiago.

Mediante a Resolucion do 12 de xufio de 2020, da Secretaria Xeral Técnica da Conse-
lleria de Sanidade, deuse publicidade do Acordo do Consello da Xunta de Galicia, do 12 de
xufio de 2020, sobre medidas de prevencidn necesarias para facer fronte a crise sanitaria
ocasionada polo COVID-19, unha vez superada a fase Ill do Plan para a transicién cara a
unha nova normalidade. O obxecto do dito acordo foi establecer as medidas de prevencion
necesarias para facer fronte a crise sanitaria ocasionada polo COVID-19, tras a superacion
da fase Ill do Plan para a transicién cara a unha nova normalidade e ata o levantamento da
declaracién da situacion de emerxencia sanitaria de interese galego efectuada polo Acordo
do Consello da Xunta de Galicia do 13 de marzo de 2020.

Conforme o punto sexto do Acordo do Consello da Xunta, do 12 de xufio de 2020, as
medidas preventivas previstas nel seran obxecto de seguimento e avaliacion continua
co fin de garantir a sta adecuacion a evolucién da situacion epidemioléxica e sanitaria.
Para estes efectos, poderan ser obxecto de modificacién ou supresion mediante acordo
do Consello da Xunta de Galicia, por proposta da conselleria competente en materia de
sanidade.

Asi mesmo, indicase no dito punto sexto, na redaccion vixente, que a persoa titular da
conselleria competente en materia de sanidade, como autoridade sanitaria, podera adoptar
as medidas necesarias para a aplicacion do acordo e podera establecer, de acordo coa
normativa aplicable e & vista da evolucidon da situacion sanitaria, todas aquelas medidas
adicionais ou complementarias as previstas no acordo que sexan necesarias. Dentro desta
habilitacion quedan incluidas aquelas medidas que resulten necesarias para facer fronte a
evolucién da situacion sanitaria en todo ou parte do territorio da Comunidade Auténoma de
Galicia e modifiquen ou, de modo puntual e cun alcance temporalmente limitado, impliquen
o desprazamento da aplicacion de medidas concretas contidas no anexo.

En aplicacion do previsto no punto sexto citado, atendida a evolucidn da situacion epi-
demioloxica derivada do COVID-19 no concello de Santiago de Compostela, sobre a base

do indicado no informe elaborado pola Direccion Xeral de Saude Publica o 2 de setembro
de 2020, e tras escoitar as recomendacions do Comité Clinico reunido para estes efectos,
ditouse a Orde do 2 de setembro de 2020 pola que se establecen determinadas medidas
de prevencion como consecuencia da evolucion da situacion epidemioloxica derivada do
COVID-19 no concello de Santiago de Compostela.

Tal e como se indicou na orde, o fundamento normativo das medidas atopase na Lei
organica 3/1986, do 14 de abril, de medidas especiais en materia de saude publica; no
artigo 26 da Lei 14/1986, do 25 de abril, xeral de sanidade; nos artigos 27.2 e 54 da
Lei 33/2011, do 4 de outubro, xeral de saude publica, e nos artigos 34 e 38 da Lei 8/2008,
do 10 de xullo, de saude de Galicia.

No que atinxe a eficacia das medidas, no punto sexto da orde indicouse que terian efec-
tos desde as 00.00 horas do 3 de setembro de 2020 e que serian obxecto de seguimento e
avaliacion continua e, en todo caso, nun periodo non superior a sete dias naturais desde a
publicacion da orde, co fin de garantir a sia adecuacion a evolucion da situacion epidemio-
I6xica e sanitaria. Para estes efectos, poderian ser obxecto de mantemento, de modifica-
cion ou poderian deixarse sen efecto por orde da persoa titular da conselleria competente
en materia de sanidade.

Ademais, as medidas limitativas de dereitos fundamentais foron obxecto de ratifica-
cion xudicial mediante o Auto 73/2020, do 4 de setembro de 2020, do Xulgado do Con-
tencioso-Administrativo nimero 1 de Santiago de Compostela.

En cumprimento do disposto no punto sexto da Orde do 2 de setembro de 2020, pro-
cedeuse ao seguimento e a avaliacion das medidas previstas nela co fin de garantir a sua
adecuacion a situacion epidemioloxica e sanitaria de Santiago de Compostela. En virtude
da Orde do 9 de setembro de 2020 acordouse, sobre a base do sinalado no informe da Di-
reccion Xeral de Saude Publica da mesma data e tras escoitar as recomendacions do Co-
mité Clinico reunido para estes efectos, o0 mantemento das medidas de prevencion e das
recomendacions existentes no concello de Santiago de Compostela, ben que, respecto das
terrazas dos establecementos de hostalaria e restauracion, se fixou no setenta e cinco por
cento a limitacion da capacidade e suprimiuse, como medida especifica, a relativa ao uso
de mascara no caso de actividade fisica ou deportiva en ximnasios ou espazos pechados,
ao ser aplicable, en relacién con este ultimo punto, a modificacion operada no niumero 1.3
do anexo do Acordo do Consello da Xunta de Galicia do 12 de xufio de 2020 por orde da
mesma data do 9 de setembro de 2020.

As medidas limitativas de dereitos fundamentais foron obxecto de ratificacion xudicial
mediante o Auto 145/2020, do 11 de setembro de 2020, do Xulgado do Contencioso-Admi-
nistrativo numero 2 de Santiago de Compostela.

En cumprimento do disposto no punto terceiro da Orde do 9 de setembro de 2020, pro-
cedeuse ao seguimento e a avaliacion das medidas co fin de garantir a sia adecuacion a
situacion epidemioldxica e sanitaria existente no concello de Santiago de Compostela. Asi,
atendido o disposto no informe da Direccion Xeral de Saude publica, do 16 de setembro
de 2020, e tras escoitar as recomendacions do Comité Clinico reunido para estes efectos,
mediante a Orde do 16 de setembro de 2020 dispuxose o mantemento, no concello de
Santiago de Compostela, das medidas de prevencion nos termos previstos na Orde do 2
de setembro de 2020, na sua redaccion vixente, é dicir, tendo en conta as modificaciéns
introducidas pola Orde do 9 de setembro de 2020.

Conforme o punto segundo da Orde do 16 de setembro de 2020 as medidas debian ser
obxecto de seguimento e avaliacién continua e, en todo caso, nun periodo non superior a
sete dias naturais desde a publicacién da orde, co fin de garantir a sia adecuacion a situa-
cion epidemioldxica e sanitaria.

As medidas restritivas de dereitos fundamentais foron ratificadas polo Auto nume-
ro 88/2020, do 17 de setembro, do Xulgado do Contencioso-Administrativo nimero 1 de
Santiago de Compostela.

En cumprimento do previsto no punto segundo da Orde do 16 de setembro de 2020
procedeuse ao seguimento e a avaliacion das medidas.

Neste sentido, no informe da Direccidon Xeral de Saude Publica, do 23 de setembro
de 2020, sobre a comarca de Santiago, indicase que no concello de Santiago de Compos-
tela, ainda que se observa un lixeiro descenso na taxa acumulada e na taxa de incidencia
global, o numero de casos confirmados e as taxas seguen a acadar valores destacables,
polo que o brote contintia tendo caracteristicas de alto/medio risco. Ademais, na comarca
de Santiago, o concello de Ames é, xunto co de Santiago de Compostela, o que presenta
0 maior numero de casos, que vai en aumento nos ultimos dias, destacando en especial
a situacion do Milladoiro, no concello de Ames, debido fundamentalmente a un evento de
gran potencial de expansién da infeccion, asi como porque, atendidos os grupos de idade
mais afectados, existe un nimero importante de infectados asintomaticos ou con sintomas

moi leves, o que facilita a transmision da infeccion. En consecuencia, no informe recomén-
dase o mantemento das medidas xa establecidas no concello de Santiago de Compostela
e a aplicacion das mesmas medidas no lugar do Milladoiro, parroquia de Santa Maria de
Biduido, no concello de Ames.

Atendido o disposto no informe, e tras escoitar as recomendaciéns do Comité Clinico
reunido para estes efectos, a evolucién da situacién epidemioldxica e sanitaria na comar-
ca de Santiago impon, como consecuencia, o0 mantemento, no concello de Santiago de
Compostela, das medidas de prevencion nos termos previstos na Orde do 2 de setembro
de 2020, na sua redaccion vixente, é dicir, tendo en conta as modificaciéns introducidas
pola Orde do 9 de setembro de 2020, asi como a aplicacién das mesmas medidas no lugar
do Milladoiro, parroquia de Santa Maria de Biduido, no concello de Ames.

Polo demais, as medidas deben seguir sendo obxecto de seguimento e avaliacién conti-
nua e, en todo caso, nun periodo non superior a sete dias naturais desde a publicacion da
presente orde, co fin de garantir a sia adecuacion a evolucién da situacion epidemioldxica
e sanitaria na comarca de Santiago, e proceder, segundo o caso, ao seu mantemento, mo-
dificacién ou a deixalas sen efecto.

En atencién ao exposto, en aplicacion do punto segundo da Orde do 16 de setembro
de 2020 sobre medidas de prevencion como consecuencia da evolucion da situaciéon epi-
demioldxica derivada do COVID-19 no concello de Santiago de Compostela, e na condi-
cion de autoridade sanitaria, conforme o artigo 33 da Lei 8/2008, do 10 de xullo,

DISPONO:
Primeiro. Medidas de prevencion na comarca de Santiago

Atendida a evolucién da situacién epidemioldxica e sanitaria na comarca de Santiago,
mantense, no concello de Santiago de Compostela, a eficacia das medidas de prevencion
previstas na Orde do 2 de setembro de 2020 pola que se establecen determinadas medi-
das de prevencion como consecuencia da evolucion da situacion epidemioldxica derivada
do COVID-19 no concello de Santiago de Compostela, na sta redaccion vixente. Ademais,
as ditas medidas seran tamén de aplicacion no lugar do Milladoiro, parroquia de Santa
Maria de Biduido, no concello de Ames.

Segundo. Eficacia, seguimento e avaliacion
Esta orde tera efectos desde as 00.00 horas do 24 de setembro de 2020.

As medidas cuxa eficacia se mantén no concello de Santiago de Compostela e se esten-
den ao lugar do Milladoiro, no concello de Ames, seran obxecto de seguimento e avaliacion
continua e, en todo caso, nun periodo non superior a sete dias naturais desde a publicacion
da presente orde, co fin de garantir a sua adecuacién a evolucion da situacién epidemiol6-
xica e sanitaria na comarca de Santiago.

Para estes efectos, poderan ser obxecto de mantemento, de modificacion ou poderan
deixarse sen efecto por orde da persoa titular da conselleria competente en materia de
sanidade.

No caso das celebraciéons e eventos en establecementos de restauracion para os
dias 24 a 27 de setembro no lugar do Milladoiro previstos no punto primeiro da presente
orde, que xa estivesen concertados con caracter previo ao dia 23 de setembro, non seran
aplicables as limitacions que se recollen no anexo da Orde do 2 de setembro de 2020, ben
que deberan ser comunicados polos titulares dos establecementos a Xefatura Territorial da
Conselleria de Sanidade, para que se poidan adoptar as medidas ou efectuar as recomen-
daciéns pertinentes.

Santiago de Compostela, 23 de setembro de 2020

Julio Garcia Comesana
Conselleiro de Sanidade

